
MINUTI

Il-Minuti tal-Laqgħa Nru. 94 li saret fit-30 ta’ Mejju, 2016 ġew konfermati.

THE CHAIR (Onor. Tonio Fenech):  Nagħti merħba lil kulmin hawn preżenti għal din il-laqgħa tal-lum.   L-ittra  bil-punti li hawn imsemmija fil-Minuti ntbagħtu lis-Segretarju Permanenti u nitolbu jingħaqad magħna fuq il-Mejda ħalli jagħtina ftit feedback fuq il-punti li tqajmu.

Is-Sur Joseph Rapa, Segretarju Permanenti fil-Ministeru għas-Saħħa, ħa postu madwar il-Mejda.

IS-SUR JOSEPH RAPA (Segretarju Permanenti fil-Ministeru għas-Saħħa):  Wara l-laqgħa li għamilna 15-il ġurnata ilu ħdimna b’iktar attenzjoni fuq ir-relazzjoni tagħna, bħala Ministeru, mal-Koperattiva Linen Services Ltd. (KOLS), u anke dħalna fl-operat intern tal-Koperattiva biex nieħdu on board il-feedback, l-istruzzjonijiet u r-rakkmandazzjonijiet li saru minn dan il-Kumitat.  F’idejja għandi kopja tar-reazzjoni tagħna għal kull waħda mis-sitt punti.  Ħames punti minnhom ġew dealt with – jien ħadt il-libertà biex nikkoordina l-pożizzjoni tagħna man-National Audit Office (NAO) qabel ġejt hawnhekk – u qed nippreżenta l-kummenti tagħna lil dan il-Kumitat.  Is-sitt punt, fil-veduta tagħna, xorta jirrikjedi azzjoni biex wieħed ikun iktar kunfidenti li we dealt with the problem bl-għeruq u x-xniexel tagħha, għalkemm sakemm tali azzjoni tittieħed qed nipproponu wkoll xi go between biex innaqqsu l-ħsara jew l-irregolarità li qed tirriżulta mill-fatt li l-Koperattiva bdiet b’ammont imdaqqas ta’ ħaddiema, by natural shedding dak in-numru ċkien b’mod sostanzjali, filwaqt li t-turnover baqa’ jiżdied.  Ovvjament għalkemm qed ikun hemm iktar capital intensive way of doing the thing, dan xorta qed jirriżulta fi profitabilità per capita li forsi qatt ma kienet l-intenzjoni li jilħaq dak il-livell, però xorta qed naraw problema legali biex naraw jekk hemmx vires fil-leġiżlazzjoni kif inhi li nagħtu struzzjonijiet biex il-Koperattiva twessa’ l-imsieħba tagħha.   Għaldaqstant aħna qed nipproponu, kif hemm miktub fir-reaction tagħna għall-Punt 6, li nkomplu naħdmu mal-KOLS biex nintroduċu cap fuq il-profitability ta’ kull imsieħeb fil-Koperattiva u xi profitti over and above din il-cap li jistgħu jirriżultaw jekk ikun hemm iktar job-shedding – ovvjament il-job-shedding isir indipendentement minn deċiżjonijiet tagħna, huwa marbut ma’ pensionable age – u jekk dan il-cap jitla’, qegħdin naħdmu biex jintlaħaq ftehim mal-Koperattiva, biex xi ħaġa over and above din il-cap jiġu mqiegħda ġo fond sakemm tiġi milħuqa soluzzjoni aktar fit-tul, li tista’ tkun review tal-Liġi tal-Koperattivi, jew qafas regolatorju legali ieħor.

THE CHAIR:  L-ewwel nett, irrid nirringrazzjak talli tajt reazzjoni formali lill-Kumitat f’daqshekk qasir żmien dwar il-punti mqajma.  Wieħed jinnota b’mod pożittiv li ħadtu azzjoni fuq is-sitt punti kollha li ġew elenkati; b’mod definittiv fuq ħamsa minnhom għax huma fil-kompetenza u l-materja tagħkom u allura stajtu taġixxu.  Just for the record tajjeb ngħidu x’hawn fil-korrispondenza li għadu kemm għaddielna s-Segretarju Permanenti u ċioè li:

· L-agreement bejn il-Ministeru u l-KOLS joħroġ biċ-ċar li l-assi huma proprjetà tal-Ministeru u għalhekk beda proċess biex ikun hemm il-verifika fiżika tagħhom u rikonċiljazzjoni tal-inventarju;
· Dwar min għandu jirrappreżenta b’mod ġuridiku l-KOLS, se jitpoġġa dan l-onus fuq il-President u t-Teżorier;  
· Dwar it-training fund, se jkun hemm policy dwar kif jintuża dan il-fond mill-Ministeru;
· Se jitħallsu l-ammonti dovuti lis-Central Co-operative Fund qabel jitħallas xi forma ta’ patronage refund skont kif hemm fl-istatut; u 
· Se ssir rikonċiljazzjoni tal-creditor balance ma’ dawk li huma l-obbligi li għandkom  tagħtu fis-Central Co-operative Fund.

Dwar l-aħħar punt naqbel miegħek li fil-qafas legali l-Ministeru f’dan l-istadju mhuwiex f’pożizzjoni li jimponi – din ħarġet ukoll fid-diskussjoni li kellna – però jien nemmen li meta jasal iż-żmien li jiġi mġedded l-agreement, dak huwa l-punt fejn wieħed jista’ anke jieħu pożizzjoni ħafna iktar ċara għax meta jiġi biex jirrinegozzja l-agreement, il-Gvern jista’ jpoġġi kundizzjonijiet u naħseb li hemm fejn wieħed jista’ jpoġġi l-kundizzjoni li l-Koperattiva trid tinfetaħ li taċċetta membri ġodda.  Jien naħseb li qed naqsmu l-istess ħsieb li jekk dan ma jsirx, il-Koperattiva fiha nnifisha se tmut għax ma tibqax koperattiva bi tnejn minn nies.  Sur Rapa, jien nirringrazzjak talli tajtna dan il-feedback u naħseb li l-Kumitat jista’ jqis li r-risposta tagħkom kienet eżawrjenti għall-iskopijiet tiegħu u jawgura li tkunu tistgħu tkomplu l-ħidma tagħkom f’dan is-sens.  Aktar ‘il quddiem ir-risposta tittella’ wkoll fuq il-website tal-Parlament. Grazzi ħafna u naħseb li tista’ tibqa’ fuq il-Mejda magħna għax issa se nduru fuq it-tieni item li għandna fuq l-aġenda li huwa:

REPORT BY THE AUDITOR GENERAL – PUBLIC ACCOUNTS 2014 - MINISTRY FOR HEALTH; GOZO GENERAL HOSPITAL (GGH) - CONTRACTUAL AND PROFESSIONAL SERVICES

THE CHAIR:  Nitlob lill-Awditur Ġenerali u lill-assistenti tiegħu sabiex jiġu madwar il-mejda, kif ukoll lir-rappreżentanti tal-Isptar Ġenerali t’Għawdex.  

Is-Sur Charles Deguara, Awditur Ġenerali, is-Sinj. Tanya Mercieca u s-Sinj. Vanessa Tonna, Assistenti Awditur Ġenerali, is-Sinj. Nadine Delicata u s-Sinj. Maria Aquilina, Chief Executive Officer u Financial Controller tal-Isptar Ġenerali t’Għawdex, rispettivament, u s-Sur Edgar  Borg, Chief Finance and Administrative Officer fil-Ministeru għas-Saħħa, ħadu posthom madwar il-Mejda.

THE CHAIR:  L-ewwel nett, nixtieq nirringrazzjakom talli għoġobkom tilqgħu l-istedina tagħna li tiġi għal din il-laqgħa.  Nittama li jkollna a fruitful discussion bħalma kienet tal-aħħar darba.  L-iskop tagħna mhuwiex sempliċement biex naraw ir-rapport, imma biex naraw kif l-affarijiet jistgħu jitjiebu.  Huwa ċar li l-aktar area li daħal fiha r-rapport u li taha l-aktar importanza, għalkemm jidħol ukoll fil-punti l-oħrajn, hija s-sistema ta’ kontroll li qed tiġi attwata f’dak li huwa l-kuntratt tal-ikel li qed jingħata lill-pazjenti fl-Isptar Ġenerali t’Għawdex.  Irrid mill-ewwel nissottolinea lis-Segretarju Permanenti li probabbilment dak li se niddiskutu hawnhekk ma japplikax biss għall-Isptar Ġenerali t’Għawdex, imma nafu li dan l-istess kuntratt qiegħed fl-Isptar Mater Dei u  qiegħed ukoll f’numru ta’ djar tal-anzjani li għandu l-Gvern.  Allura t-tama tiegħi hi li l-lezzjonijiet li se nitgħallmu mill-audit li sar fl-Isptar Ġenerali t’Għawdex jiġu wkoll replikati fil-postijiet l-oħrajn biex il-kontrolli jkunu konsistenti mal-kuntratt kollu li qed jitħaddem minn dan il-Gvern.  M’iniex mija fil-mija konvint, imma jidhirli li huwa kuntratt wieħed li jirregola dawn l-entitajiet kollha u mhux wieħed għal kull entità  b’mod separat, allura nassumi li ċerti requirements li kien hemm fil-kuntratt suppost qed jiġu riflessi kullimkien.  Forsi din hija xi ħaġa li nistgħu nidħlu fiha iktar tard.  

L-audit jibda billi jagħmel limitazzjoni fi skop tal-ħidma tiegħu, li sabha ftit diffiċli jagħmel ċerta verifika, għaliex ċertu underlined document li jissejjaħ il-menu selection summary li fuqu jiġi elenkat x’se jieħu pazjent bħala lunch u dinner, mhux qed jinżamm fir-records.

IS-SINJ. TANYA MERCIECA (Assistent Awditur Ġenerali):  L-orders mhux qed jinżammu.

THE CHAIR:  Forsi jkun aħjar jekk din il-kwestjoni tiġi spjegata ħalli l-Membri tal-Kumitat jkunu jistgħu jsegwu d-diskussjoni u jiġi spjegat kif qed isir il-proċess u x’suppost isir. 

IS-SINJ. TANYA MERCIECA:  Il-pazjent jingħata karta bis-selection tal-ikel u hu jniżżel dak li jkun jixtieq jagħżel.  Ikollhom ukoll l-option li jagħżlu item wieħed u suppost l-isptar iħallas għal dak l-item biss, però minkejja li l-pazjent kien qiegħed jindika l-għażla tagħhom, dawn l-orders ma kenux qed jinżammu.  Allura aħna fit-testing tagħna kellna niċċekkjaw mad-delivery note.

THE CHAIR:  Jekk fhimt sew, li kien qed jiġri hu li l-order form kienet qed tiġi scanned biex tidħol fis-sistema, imma l-karta nnifisha ma kenitx qed tinżamm mid-dipartiment.  Fil-fatt sar il-kumment li din inġabret mid-dustbin meta l-NAO talbu...

IS-SINJ. TANYA MERCIECA:  Imma dik tal-istaff.

THE CHAIR:  Kollox sew.  Mela ejjew inżommu għalissa fuq tal-pazjenti biex ma nitħawdux.  Jekk fhimt sew, l-ordni qed tiġi scanned però meta qed niġu biex inħallsu l-meals  m’aħniex qed nidħlu fuq l-items ta’ x’ġie scanned, imma sempliċement fuq in-numru ta’ kemm ġew scanned.  Hux hekk?

IS-SINJ. TANYA MERCIECA:  Hekk hu.  Il-limitazzjoni tas-sistema hija li l-karta, once li tiġi scanned, mhijiex qed tittieħed bħala over and done with, imma tista’ terġa’ tagħmilha kemm-il darba u jerġa’ jgħoddlok dejjem in-numru.

THE CHAIR:  Jiġifieri jiena nista’ ndaħħal ħafna iktar orders milli hemm pazjenti.  

IS-SINJ. TANYA MERCIECA:  Anke jekk il-karta tkun vojta, is-sistema kif inhi, tgħoddha wkoll.  

THE CHAIR:  L-issue, kif fhimtha jien, hija fundamentalment is-sistema.  Li qed jiġri hu li għal kull order scanned, il-kuntrattur qed jiċċarġjana għal lunch u dinner, irrispettivament minn jekk il-lunch  u d-dinner itteħidx jew jekk itteħidx snack minflok.  Għax hemm ukoll l-option ta’ snack.  Hux hekk?

IS-SINJ. TANYA MERCIECA:  Hekk hu. Apparti minn hekk, sibna li fuq l-istess dokument, in-numru ta’ meals fit-total jindika mod, mentri jekk tgħoddhom jindika mod ieħor, però dejjem kienu qed jitħallsu fuq l-ogħla figura.  

THE CHAIR:  Rikonċiljazzjoni sempliċi ta’ kemm hemm pazjenti ma’ kemm ġew scanned, ma kenitx tgħin biex almenu naraw li l-massimu li qed jiġi scanned ma jeċċedi qatt in-numru ta’ pazjenti fl-isptar?   
IS-SINJ. TANYA MERCIECA:   Pereżempju, mis-sample li ħadna mill-Occupational Therapy Department, fejn qalulna outright li jittieħed lunch biss, sibna li l-kuntrattur kien qed jiċċarġja ta’ breakfast, lunch  u dinner.   

THE CHAIR:  Xtaqt nisma’ mingħand l-uffiċjali tal-Ministeru kif qed tiġi rimedjata s-sitwazzjoni.  Li jinteressah il-Kumitat huwa kif qed nippruvaw nindirizzaw sistema ta’ kontroll aħjar fuq dan il-kuntratt biex jiġi assigurat li dak li l-Gvern iħallas hu dak li effettivament qed jiġi kkunsmat, għax dan huwa li jinteressa lill-poplu Malti meta jiġi biex jara kif qed jiġu minfuqa flusu.    

Is-Sur Joseph Rapa.

IS-SUR JOSEPH RAPA:  Irrid ngħid li ħadna nota tal-kummenti li ġew mgħoddija lilna. Fil-bidu konna qegħdin ħafna in sync mal-concerns tal-NAO kif forsi ma konniex meta ddiskutejna l-KOLS; dan kien każ ftit differenti mill-KOLS.  Tajjeb li ngħid li aħna tlaqna mill-punt fejn, as recently as 2013, dan il-kuntratt ma kienx jeżisti u allura l-infrastruttura organiżżattiva ta’ GGH ma kenitx  imħejjija biex tamministraha għax qabel kien hemm il-kċina interna bil-concerns ta’ effiċjenza li jduru ma’ operat ta’ dan it-tip.  U dan jispjega għaliex illum mill-operat tas-saħħa baqagħlna biss l-Isptar Monte Carmeli u ftit mill-Isptar Karen Grech li għadhom joperaw bil-kċina tagħhom.  Qed ngħid dan biex inpoġġu l-problemi li ltqajna magħhom, fl-implimentazzjoni ta’ dan il-contracting out, fil-perspettiva iktar wiesgħa, namely li m’hemmx xi panacea oħra li nevitaw il-kuntratt biex insibu soluzzjoni possibbilment billi nħarsu lejn ir-riżorsi interni ħalli nkunu iktar effiċjenti milli aħna aħna.  U hemmhekk ma kienx hemm indikazzjoni f’dan is-sens min-naħa tal-NAO.  

THE CHAIR:  Jien ma fhimtx li l-Awditur kien concerned mill-value for money, imma aktar kien concerned dwar il-verifika tas-sistema ta’ kontroll fuq il-kuntratt innifsu.

IS-SUR JOSEPH RAPA:  Hekk hu.  Allura l-mistoqsija hi kif se nindirizzaw il-lakuni li ġew identifikati lilna.  Fiż-żmien li l-istaff tal-NAO daħlu jagħmlu l-audits tagħhom konna ilna barely sena fl-operat, konna qed nippruvaw inħaddmu l-kuntratt bl-arranġament li kien jeżisti meta konna qegħdin ngħumu fi swimming pool differenti, mainly li nserrħu fuq il-kċina interna u nirrikonoxxu li kien hemm lok ta’ improvement, u r-reconciliations  ma kenux qegħdin isiru bid-diliġenza li jirrikjedi l-valur tal-kuntratt.  Appena ġie senjalat lilna li  hemm dawn il-konsiderazzjonijiet, kemm min-naħa tal-line management tal-isptar kif ukoll min-naħa tal-management tal-Ministeru, iltqajna biex naraw kif nistgħu, fl-iqsar kmieni possibbli, nindirizzaw il-concerns.  L-iktar mod immedjat u li tana riżultati immedjati kien li nħarsu ftit lejn l-istaff li sa dak il-punt kien responsabbli mit-tħaddim tal-kuntratt.  Hemmhekk, bis-support tagħna, il-management ħa xi deċiżjonijiet li ċaqlaq lin-nies u tefa’ iktar riżorsi. Kien jidher ċar li reconciliations ma kenux qegħdin isiru għax kif spjegawli – u issa nifhem aħjar – dawn riedu jsiru fuq żewġ binarji; li nkunu ċerti li qed nordnaw mhux iktar milli meħtieġ u allura d-domanda qed tkun driven minn pazjenti u minn staff, u li qegħdin niġu invoiced  u nħallsu għal dak li nordnaw.  Kien permezz ta’ din il-perspettiva iktar wiesgħa li saru konsultazzjonijiet mal-line management, u ħdejja għandi lis-CEO tal-GGH li magħha ħdimt mill-qrib biex indirizzajna dawn il-concerns u, fost affarijiet oħrajn, wessajna n-numru ta’ nies klerikali li qed ikunu responsabbli mit-tħaddim u l-implimentazzjoni ta’ dan il-kuntratt.  Apparti li saru allokazzjonijiet iktar ġenerużi ta’ staff – jien infurmat li qabel kien hemm membru wieħed tal-istaff klerikali mingħajr training speċifiku ta’ xejn li jintalab iħaddem dan il-kuntratt li fuq sena jiswa mijiet ta’ eluf ta’ ewro – tfajna iktar riżorsi umani biex anke jkun hemm – kif għedna meta konna qegħdin niddiskutu dwar l-Isptar Monte Carmeli – biex ikun hemm iktar separazzjoni ta’ responsabbiltajiet, u anke fejn kien meħtieġ inbeda xogħol ta’ standard operating procedures biex il-lok ta’ discretion jitnaqqas.  Għall-mument morna fuq l-estrem l-ieħor, fis-sens li l-istaff kien anzjuż biex issir ir-rikonċiljazzjoni, mhux biss fuq livell ta’ sample, imma fuq livell ta’ population sħiħa.  F’ċirkostanzi teoretiċi this would be ideal, però immedjatament ħloqna delays mat-timeline tal-kuntratt u mbagħad kellna problemi ta’ natura differenti fejn il-kuntrattur kien qiegħed, perhaps rightly so, jilmenta li konna qegħdin nieħdu numru ta’ xhur mhux ħażin biex inħallsuh.  Għamilna diskussjonijiet qosra –  għalkemm mhux daqstant estensivi daqskemm xtaqna aħna, imma dejjem noperaw taħt il-mannara taż-żmien li rridu nirriżolvu l-problemi fl-iqsar żmien possibbli – mal-NAO fejn ħadna s-serħan il-moħħ li meta kitbu dawn l-assessments tagħhom ma kenux jifhmu li għandna mmorru għal 100% reconciliation.  Bħalissa qed issir reconciliation fuq bażi ta’ sample.  

Issa nitlob lill-Financial Officer jew lis-CEO biex jekk iridu, iżidu ma’ dak li qed ngħid jien, għax m’iniex ċert jekk hemmx fejn qed issir reconciliation tal-population kollha, però jiena fhimt li qed issir fuq bażi ta’ sample u jintuża ħafna s-sens komun biex issir reconciliation fejn l-iktar li jkun meħtieġ.  Dak huwa x’għamilna aħna fuq livell ġeneriku.  

THE CHAIR:  Tistgħu tiddiskrivulna ftit x’qed tagħmlu bħala sample u x’inhu l-metodu li qed  tużaw biex tivverifikaw?  Naħseb li hawnhekk kulħadd jaqbel li huwa impossibbli li noqogħdu nirrikonċiljaw kollox ġurnata ġurnata, għax ikun ifisser li xi ħadd irid jibqa’ hemmhekk 24 siegħa kuljum u lanqas naħseb li jkun biżżejjed, però tistgħu tagħtuna ftit iktar ħjiel ta’ x’qegħdin tivverifikaw?

IS-SINJ. MARIA AQUILINA (Financial Controller, GGH):  Għal dak li jirrigwarda pazjenti, li qed nagħmlu hu li qed inqabblu l-meals kollha li jkunu ġew delivered, però biex imbagħad nittestjaw l-internal control min-naħa tas-section tal-ward ħalli naraw jekk kienx hemm aktar pazjenti milli ġew delivered meals, qed nużaw bażi ta’ sample, jiġifieri naqbdu xi ġranet minn xi xhur, nużaw is-sistema li għandu l-isptar li tirrekordja n-numru ta’ pazjenti li kien hemm fil-ward  u abbażi ta’ sample inqabblu n-numru ta’ meals li ġew invoiced man-numru ta’ pazjenti li kien hemm fil-ward.  Nista’ ngħid li varjanzi xorta qed ikun hemm, però imbagħad ovvjament trid tara l-materiality tal-varjanza, jiġifieri daqqa jkun hemm iktar u daqqa jkun hemm inqas, imma overall meta tnaqqas ftit ‘l hawn u tnaqqas ftit ‘l hemm  qishom they set off each other.  
THE CHAIR:  Jien ma nafx kemm isserraħlu moħħu lill-Awditur meta tgħid “varjanza ‘l hawn u varjanza ‘l hemm”!  Mill-esperjenza tiegħi ma sserraħlix moħħi.  

IS-SINJ. NADINE DELICATA (Chief Executive Officer, GGH):  Xtaqt nispjega ftit kif taħdem is-sistema CPASS.  Irrid ngħid li din hija sistema elettronika li taqbad il-popolazzjoni tal-patients fil-ward billi tieħu snapshot tal-popolazzjoni f’nofs il-lejl.  

THE CHAIR:  F’ħin partikolari.

IS-SINJ. NADINE DELICATA:  Hekk hu.  Allura din ma tistax taqbad in real time x’għandi admissions and discharges, and that creates a bit of a variance.    What Maria is trying to say is that the variance evens out; m’aħniex qed insibu xi varjanza kbira.  

THE CHAIR:  Però inti bdejt billi għedt li l-ikel li qed jiġi ordnat, qed jiġi rikonċiljat.  Hux hekk?

IS-SINJ. MARIA AQUILINA:  Le, jien għedt li bħalissa dak li qed jiġi invoiced qed jiġi rikonċiljat ma’ din is-sistema.  

THE CHAIR:  Imma l-iscanning mhux tal-cards biss isir imma tal-ordni wkoll.  Allura jien nista’ nitolbu biex once li jispiċċa l-iscanning process tal-ordni – nassumi li dan jieħu siegħa filgħodu jew xi ħin ieħor – jagħtini printout ta’ xi nkun ordnajt.  Dik għalija diġà hija record li tagħtini ħafna iktar comfort li nkun żgur li ma ċċarġjani xejn differenti minn dak li ġie unputted dak il-ħin.  Mill-patient record system ma nistax noħroġ kemm ikun, pereżempju, in-numru ta’ pazjenti fil-5:00 p.m. jekk nitlobhielu dak il-ħin?  

IS-SINJ. NADINE DELICATA:  Le.

THE CHAIR:  Mela rrid nibqa’ xorta nistenna sa nofs il-lejl, li toħloqli ftit ta’ problema.  Imma almenu tista’ tiġi rikonċiljata biex naraw li m’hemmx iktar jew inqas; noħolqu margin of error li jista’ jkun aċċettabbli.  Però jekk at that point jien diġà għandi dan id-dokument – nifhem li biex jinżammu dawn il-cards kollha, l-isptar aktar ikollu post għall-karti milli għall-pazjenti, jiġifieri ma jistax ikun dawn jibqgħu miżmuma b’mod indefinit; forsi jinżammu ta’ ġurnata minn kull ġimgħa biex fl-aħħar tax-xahar jiġi ttestjat li dak li qed jiġi scanned u dak li qed jiġi muri fil-karti li jiġu scanned huwa korrett – dak suppost għandu jaqbel mad-dokument li ġie scanned, inkella hemm problema fis-sistema.  Jiġifieri a manual daily count ta’ kemm ġew scanned ma’ x’ġie produced bħala total number of scanned documents, fl-opinjoni tiegħi għandu jsir immedjatament.  Li jrid isir huwa li wara li jsir l-iscanning, uffiċjal tal-isptar jgħodd kemm-il dokument ġie scanned u jara li dawn jaqblu man-numru li hemm fir-rapport li ġie printed inkella jkun sar double scanning ta’ xi ħaġa, li jfisser li hemm problema.  Dak jista’ jgħin biex at the point of departure li titlaq l-ordni, inkunu żguri li tlaqna almenu b’numru korrett; jagħtini l-printout ta’ dak li ġie scanned u nżomm biss ta’ darba kull ġimgħa biex isir checking ħalli nkunu 100% certain li dak li kien hemm fil-karti huwa dak li hemm fid-dokument.  B’hekk naħseb li l-Awditur ikollu serħan il-moħħ tal-integrità tas-sistema, fis-sens li dak li qed jiġi scanned  u dak li huwa physically fid-dokument, jaqbel 100% u m’hemmx varjanza.  L-unika varjanza li nista’ naċċetta hi bejn in-numru ta’ nies li jkun hemm l-isptar fil-5:00p.m. u nofs il-lejl, li wkoll on a spot check basis tista’ tiġi vverifikata billi tiċċekkja r-records ta’ dik l-istess ġurnata u tara kemm kien hemm pazjenti rilaxxati f’dak it-tul ta’ ħin, imma ma naħsibx li se ssib xi varjanzi kbar.  Jien nemmen li jekk tilqgħulha at the beginning of the process, għandha ssolvi ħafna iktar problemi, milli mbagħad tippruvaw tqabblu ħafna iktar tard.  Jekk qed ngħid xi ħaġa li mhijiex korretta, ikkoreġuni; jien ovvjament qed nitkellem fuq dak li qrajt fir-rapport.  (Interruzzjonijiet)  Jien qed nipprova nara kif in the first instance the data in his system and what I’ve collected, are correct għax jekk jien qed nikkonferma li l-order li telqet hija korretta u dik ġbidtha u żammejtha, imbagħad meta jiġu l-invoices jien inkun żgur li fuq dik l-order qed naqbel.  Naturalment, meta jiġi l-ikel dejjem irid jiġi vverifikat li ġabu skont l-ordni li tajtuh.  At this stage jien qed ngħid li at the point of departure of the order irrid nikkonferma li t-total bejn x’ġie scanned u dak li daħal fis-sistema, jaqbel.  Jiġifieri jekk ġew scanned 200, hemm 200 ordni.  Ma jistax ikun li għal kull waħda noqogħdu niċċekkjaw jekk kienx hemm two lunches jew five lunches, jew x’tip ta’ lunch hu, għax hemm wisq biex tiċċekkja dawn id-dettalji, tista’ ssir darba fil-ġimgħa biex tagħmel spot check, more than anything to confirm that the system is working għax jekk is-sistema taħdem tajjeb darba, taħdem tajjeb dejjem sakemm xi ħadd ma jkunx bagħbas magħha.  Għalhekk trid tibqa’ tiċċekkja dejjem, imma fl-opinjoni tiegħi jekk tiċċekkja darba fil-ġimgħa għandha tagħtini s-serħan il-moħħ li dak li qed jiġi scanned huwa korrett.  Jekk qed insib żball ifisser li hemm problema fl-iscanning system u allura hemm problema fis-sistema, u  allura l-kuntrattur irid jirranġaha.  

IS-SINJ. TANYA MERCIECA:  Jekk wieħed iħares lejn id-dokumenti jsib li fuq l-istess dokument hemm żewġ totali differenti, xi ħaġa li ma tagħtikx konfort li s-sistema qed taħdem kif suppost.  

THE CHAIR:  Għax hawnhekk qed jgħid menu count 18 u meals 11.  Hux hekk?

IS-SINJ. TANYA MERCIECA:  U ovvjament dejjem qed jitħallas fuq it-18.  

THE CHAIR:  Is-Sur Rapa.

IS-SUR JOSEPH RAPA:  Irrid ngħid li d-diskrepanzi kbar materjali li kien hemm li nqabdu fl-audit, ġew indirizzati.  Ma naħsibx li qegħdin 100% accurate, fis-sens li eliminajna kull variation, però hemmhekk kien hemm staff allocation baxx, qaluli kien hemm skrivan wieħed jaħdem fuqhom.

THE CHAIR:  Sur Rapa, nifhem x’qed tipprova tgħid, però dan m’huwiex tort tal-iskrivan tagħna.  If the supplier’s system, li fuqha qed nistrieħu biex inħallsu, is giving us wrong information, hija problema; huwa inutli li nippruvaw nirrikonċiljaw jekk il-problema ġejja mingħandu.  Jiġifieri l-ewwel informazzjoni trid tkun imdaħħla tajjeb fis-sistema.  Pereżempju, in-numru ta’ menus li hemm imniżżla li ttieħdu fis-27 ta’ Ottubru, 2014 f’ċerta section tal-isptar, huwa 18, li fuqu sa dak iż-żmien kien qed jitħallas lunch u dinner,  irrispettivament minn jekk itteħdux, filwaqt li meals hawn imniżżel li kien hemm 11. Jiġifieri żgur li hemm diskrepanza.  

IS-SINJ. MARIA AQUILINA:  Dwar dik konna kellimnih u qalilna li l-iscanner ma jaħdimlux tajjeb.

THE CHAIR:   Imma allura jirranġa l-iscanner!  Ma nistax inħallas fuq scanning ħażin.  

IS-SINJ. MARIA AQUILINA:  Imma n-number of meals  li jitilgħu fis-sala huwa dak li hemm imniżżel fil-parti ta’ fuq.  Meta jgħaddi l-orders, jekk ma tkunx immarkata tajjeb, l-iscanner ma jaqbadhiex.

THE CHAIR:  Għal xi raġuni, hawnhekk roast pork biss jidher, għalkemm  f’ta’ wara jidher li hemm ftit iktar għażla.  It is fundamental that this document agrees within itself.  

IS-SUR CHARLES DEGUARA (Awditur Ġenerali):  Jekk l-GGH qegħdin jiċċekkjaw li hemm imniżżla 18 u fil-fatt ken hemm 18, aħna jkollna moħħna mistrieħ, imma basta qed isir dak iċ-checking. 

THE CHAIR:  Imma l-mistoqsija hi:  X’qed jidħol filgħodu?  11-il ikla jew 18-il ikla?  

IS-SUR CHARLES DEGUARA:  Dak hu li semmiet is-Sinj. Mercieca; irid isir double checking.  

IS-SINJ. NADINE DELICATA:  Once the meals are delivered to the ward, there’s a goods delivery note, jiġifieri jekk telgħu 11 l-istaff iffirma għal 11, u jekk telgħu 18 l-istaff iffirma għal 18.  

THE CHAIR:  Però jekk jiġuni 18 u jien kelli bżonn 11, veru li jkunu ġew, imma nkun ħlejthom.  Mhux hekk?  Jien nifhem il-punt li qed isir, fis-sens li dak li daħal qed niffirmaw għalih u nafu x’daħal, imma jekk l-ordni filgħaxija  kellha tkun għal 11-il ikla u l-għada ġewni 18-il ikla, dak huwa ħela.  Jien irrid inkun żgur li jekk kelli bżonn 11, fil-fatt irċevejt 11 mhux 18 għax m’għandix bżonn 18.  

IS-SUR EDGAR BORG (Chief Finance and Administrative Officer): Il-fatt li qed jiġu ċċekkjati mas-CPASS, ma tkunx qed tagħlaq iċ-ċirku kompletament?  Jiġifieri jekk taf in-numru tal-pazjenti, l-ikliet li ġew delivered u li qed tħallas għal dak in-numru ta’ ikliet, mhux qed  tagħlqu kompletament iċ-ċirku?  

THE CHAIR:  Jekk jien qed inħallas fuq id-data tiegħi ta’ x’suppost qed inħallas, allura lili tagħtini ħafna iktar konfort milli jekk qed inħallas fuq x’qed jgħidli hu, ladarba s-sistema tiegħu lili ddaħħalli dubji li hija sistema li għandha l-integrità li hemm meħtieġa biex jiena nafdaha.  Għax jekk jiena qed nara dawn l-iżbalji ripetutament, allura hemm problema, li tista’ ssolviha billi tagħmel waħda minn żewġ affarijiet; jew nikkontrolla l-count tiegħu, jew inkella ngħidlu li nista’ biss nafda s-sistema tiegħu jekk isir independent audit tal-integrità tas-sistema tiegħu, jiġiferi li IT auditor – u fl-audit firms issib IT auditors – jagħmel verifika tas-sistema li għandu. 

L-Onor. Farrugia.

ONOR. JOSEPH FARRUGIA:  Jien nassumi li meta l-kuntrattur jieħu l-ikel fil-ward, min ikun hemm in charge jiffirma għall-ikel.  Jiġifieri jekk, kif qed jgħid iċ-Chairman, jiġi l-kuntrattur bi 12-il ikla, u min hu in charge jaf li ġew ordnati 11-il ikla għax hemm 11-il pazjent, allura jaqtagħlu n-numru, jagħmillu n-numru korrett, u l-kuntrattur jista’ jgħid li jrid għax dment li jien qiegħed nikkontrolla lilu, inħallsu ta’ dak li ġab.  It’s very simple.  

THE CHAIR:  Talli tlabtu jġib; jekk iġib aktar mhux se nħallsu ta’ iktar għax l-iżball ikun tiegħu.  

ONOR. JOSEPH FARRUGIA:  Jekk mill-banda l-oħra, tlabtu jġiblek 20 ikla u ġablek 20, imma fil-ward  għandek 15-il pazjent għax ġew released ħamsa, trid taċċetta li ġab 20 għax ma jkunx tort tiegħu.  Min hu in charge mill-ward għandu jkun jaf dawn l-affarijiet u jinżamm responsabbli.  Apparti minn hekk, xtaqt nistaqsi jekk hemmx prezzijiet differenti għall-meals, jew jekk humiex kollha prezz wieħed.  

IS-SUR JOSEPH RAPA: Hemm prezzijiet differenti.

ONOR. JOSEPH FARRUGIA:  U x’inhu l-average price ta’ breakfast, lunch u dinner?  (Interruzzjonijiet)

IS-SUR JOSEPH RAPA:  Ħalli nipprova niġbed ftit trufijiet ta’ x’qed nifhem li qed isir.   L-ordni issir mil-lum għal għada fuq x’għandna pazjenti, nirċievu l-kont, dan jiġi reconciled però mhux on a daily basis mas-CPASS – u dan qed ikun sors ta’ dak li qalet is-Sinj. Aquilina, jiġifieri ta’ variation mhux materjali –  imbagħad jitħallas fuq l-invoice.   Jirriżultalna li l-variations mhumiex materjali, imma huma ta’ natura where they tend to even themselves out, għax jista’ jkun li filgħodu daħlu ċerti nies li għalihom ma tkunx saret ordni għall-ikel on the eve, ovvjament għax ma nkunux nafu bihom, però filgħaxija ġew rilaxxati ċerti nies li nkunu ordnajna l-ikel għalihom għax ovvjament min qed jordna l-ikel ma jistax jilbes iż-żarbun tal-konsulent li jagħmel id-discharging tal-pazjenti.  

THE CHAIR:  Imma jekk is-sistema CPASS qed tgħidli li għandi 100 persuna, ma jfissirx li jien ordnajt 100 breakfast, lunch u dinner, imma madankollu xorta qed niġi ċċarġjat ta’ 100 breakfast, lunch u dinner, meta jista’ jkun li l-order, għal xi raġuni kienet għal 75 breakfast, 80 lunch u 60 dinner.   Filwaqt li nifhem li as a first line of general control, dak li qegħdin tagħmlu jgħin, ma jfissirx li jien qed inħallas għal dak li suppost qed nikkonsma għax li qed isir huwa li jitqabbel in-numru ta’ menus man-numru ta’ pazjenti.  Imma mhux kulmin ikun l-isptar jieħu breakfast, lunch  u dinner, għax jekk fhimt sew, il-pazjent għandu għażla li ma jeħux il-full lunch u l-full dinner, imma jieħu biss snack, li lill-Gvern tiġih orħos imma li qatt mhu qed jieħu l-benefiċċju tiegħu għax qed inħallsu dejjem għal full breakfast, lunch u dinner.  Jiġifieri at some point rridu nkunu nafu x’ordnajna u nħallsu skont x’ordnajna għax veru li jista’ jkun li on the number of head counts m’aħniex ‘il bogħod, imma jista’ jkun li mhux suppost qed inħallsu for a full breakfast, lunch u dinner għal kull head count.  Jiġifieri if we’re not going deeper than that in the reconciliation, għandna problema.  
ONOR. JOSEPH FARRUGIA:  Kif għedt aktar qabel, jekk pazjent jordna breakfast biss, pazjent ieħor jordna breakfast u lunch, u pazjent ieħor jordna breakfast, lunch  u dinner, xi ħadd li jkun inkarigat mill-ward iżomm record, jekk hemm bżonn manually għax f’ward ikun hemm a limited number of patients, ta’ xi jkun ġie ordnat.  Once li kulħadd jordna l-ikel, il-persuna nkarigata jkollha x’ordna kulħadd u tiktibhom.  

IS-SINJ. TANYA MERCIECA:  Il-kumment tagħna, aktar milli dwar id-differenza ta’ bejn kemm ordnaw breakfasts, lunches u dinners, kien li fl-istess lunch kien hemm min ordna starter biss, kien hemm min ordna starter u main course u kien hemm min ordna deżerta biss.  

THE CHAIR:  Il-vera soluzzjoni hi li jien inkun żgur li at the initial input stage il-ħaddiema tagħna fl-isptar ħadu l-briga li jimlew fiżikament l-ordni ta’ kull individwu.  Jien għandi nassumi li dik il-karta hi tajba għax l-infermiera, jew min qed jagħmel dan ix-xogħol, m’għandu l-ebda raġuni għalfejn jordna full meal jekk il-pazjent talbu għal deżerta biss.  Mela dik nafdaha bla ebda dubju għax m’hemm l-ebda raġuni għalfejn irrid nipprova nikkontrollaha.  Allura nista’ ngħid li tlaqt minn sors li huwa tajjeb. Mela li rrid nassigura hu li s-sors daħal fis-sistema b’mod tajjeb u li dak li tatni s-sistema huwa dak li fil-fatt ordnajt.  Għalhekk qed ngħid li the real fundamental control is at that point.  If we have it right at that point, we have it right u m’għandix għalfejn noqgħod ninkwieta wara.  L-għada kulma rrid nivverifika hu li jekk intalbu 20 deżerta, tani 20 deżerta u li l-invoice ħarġet fuq 20 deżerta.  Jiġifieri it has to be done at that point.  

IS-SINJ. NADINE DELICATA:  We have actually asked the supplier if it’s possible for him to print this order, because currently it’s one single sheet.  If they could be printed in duplicate and we just give him the copy and keep the other one for us, then we would have the backup.  S’issa għadu ma kellimniex lura; he has obviously implied that there are costs to it.  

THE CHAIR:  Imma l-kuntrattur għandu obbligu li jagħtini l-informazzjoni li għandi bżonn biex nikkontrolla lilu.  Lili ma jinkwetanix jekk jagħmilx karti in duplicate; li rrid hu li at the point li jispiċċa jagħmel l-inputting, jagħtini x-sheet li tgħidli kemm ordnajt u x’ordnajt.  

ONOR. KARL GOUDER:  B’hekk ikollok garanzija li dik ix-sheet hija verament dak li hemm...

THE CHAIR:  Għalhekk qed ngħid hekk jien.  Irid isir sample testing  ta’ dik ix-sheet, u jekk ripetutament qed insib diskrepanza bejn ix-schedules li ġew scanned għal dak li qed jiġi rifless fir-rapport, ifisser li għandi problema fis-sistema u ma nistax nafdaha.  Imma allura jrid jirranġa s-sistema għax jien ma nistax nibqa’ nordna u nħallas fuq sistema ħażina!  

ONOR. JOSEPH FARRUGIA:   F’din il-kopja li għaddewlna hawn imniżżel li breakfast huwa €0.85 u lunch €3.20.  Dan jikkonsisti f’kollox?  

IS-SINJ. TANYA MERCIECA:  Iva.  

ONOR. JOSEPH FARRUGIA:  Imma din suppost għandha tkun separata jekk ikun hemm pazjenti li jordnaw deżerta biss.  

THE CHAIR:  Dik hija kopja tal-order sheet tal-istaff.  Fl-order sheet tal-pazjenti, fejn hemm il-lunch, huwa maqsum bejn soup, beef, creamed chicken, vegetable pie,  chicken stew  u Spanish omelette.  Jiġifieri s-sistema diġà qed tisseparahom.   

ONOR. JOSEPH FARRUGIA:  Għalhekk qed nistaqsi jien għax imbagħad l-orders mhumiex maqsuma.  

THE CHAIR:  Is-Sur Deguara.

IS-SUR CHARLES DEGUARA:  Jiena ma nixtieq bl-ebda mod nindaħal fl-operat tal-isptar – in-nies li jmixxu jafu għax huma l-esperti – imma forsi wieħed jista’ jikkonsidra li l-initial scanning isir mill-isptar stess – naturalment tridu taraw il-cost of compliance u jekk hijiex worth it imma jien naħseb li hija worth it –  imbagħad intom tibgħatu l-ordni lill-kuntrattur.  B’hekk intom dejjem ikollkom soft copy li tkunu tistgħu tiċċekkjaw dejjem  magħha u lanqas ikollkom karti.  

THE CHAIR:   That is something that can be considered. 

IS-SUR CHARLES DEGUARA:  Naturalment jien ma nafx x’inhuma l-implikazzjonijiet, intom qegħdin on site u intom tafu x’inhuma.

THE CHAIR:  Jekk jitqabbad IT expert malajr jibniha s-sistema, l-importanti hu li l-kuntrattur ikollu l-interface biex intom tibagħtuhielu b’mod elettroniku u hu jittrasportaha b’mod elettroniku ħalli ma joqgħodx jerġa’ jagħmel scanning hu.  Fl-opinjoni tiegħi s-sistema teżisti u at this stage irridu naraw li tkun taħdem tajjeb.  Jekk kapaċi nassiguraw li s-sistema qed taħdem tajjeb, m’għandniex ikollna problema, però jekk is-sistema għadha qed tilgħab at this stage, allura l-ewwel ħaġa li rrid ngħidlu hu li jien ma nistax naċċetta iktar rapporti li jagħtuni totali differenti ta’ meals u jekk l-iscanner mhux qed jaħdem tajjeb, isewwih inkella intom se tħallsuh fuq l-14 mhux fuq l-18.  It’s his problem.  This is something that has to be dealt with mal-kuntrattur.  Ma jistax ikun li naċċettaw li jgħidilna għax għandu problema fis-sistema u ma jistax ikun li intom tidħlu fi spiża biex tagħmlu sistema għax is-sistema tiegħu mhijiex qed taħdem, inkella għidulu li lesti li tagħmlu sistema intom u jħallas għaliha hu.  

ONOR. JOSEPH FARRUGIA:  Is-sistema tista’ tiġi checked very easily; tħallih darbtejn, tlieta jagħitk il-kont, tiċċekkja mal-wards kemm ikun ġab ikel u malajr tkun taf jekk huwiex qed jiċċarġjak ta’ extra meals.  

IS-SINJ. TANYA MERCIECA:  Anomalija oħra li ltqajna magħha diversi drabi kienet li, pereżempju, għal ward partikolari, ikun hemm printout li turi numru ta’ meals u printout oħra li turi numru ieħor ta’ meals għall-istess ġurnata – minn dawn għandna ħafna samples – u l-isptar dejjem iħallas fuq l-ogħla numru.

THE CHAIR:  Imma għaliex ikunu raised tnejn?  

IS-SINJ. MARIA AQUILINA:  Meta staqsejna lill-kuntrattur kien qalilna li dan isir minħabba li filgħodu jċemplulu mill-wards għax ikollhom new admissions u jgħidulu biex iżidilhom, pereżempju, tnejn oħra li ma jkunux ġew ordnati mill-ġurnata ta’ qabel.  

ONOR. JOSEPH FARRUGIA:  Imma xorta jrid ikun hemm delivery order.  

IS-SINJ. MARIA AQUILINA:  Min ikun in charge mill-ward jerġgħu jgħoddu t-total meals li telgħu fit-trolley u jqabbluhom ma’ dawk, imbagħad jiffirmaw għalihom.  Jiġifieri dik il-karta fiha nnifisha hija delivery note.

ONOR. JOSEPH FARRUGIA:  Allura hu għax ma jżidhomx mal-ammont li jkollu fil-bidu?

IS-SINJ. MARIA AQUILINA:  Hekk ikun qed jagħmel.  Fil-fatt din konna tkellimniha.

ONOR. JOSEPH FARRUGIA:  Imma qed iżidhom hu, mhux id-dipartiment.

IS-SINJ. MARIA AQUILINA:  Qal li kien qed iżidhom bl-idejn u aħna dik rajniha li tista’ tkun ħażina.

THE CHAIR:  Ħalli niċċara xi ħaġa għax l-ewwel għedt xi ħaġa li kienet żbaljata.  L-order paper fiha menu and items u fil-fatt iż-żewġ totali ma jistax ikun li jaqblu għax f’kull menu hemm aktar minn item wieħed.  Allura għalija ma jagħmilx sens li għandi menu count ta’ 18 u items 14.  Żgur li n-numru ta’ items ma jistax ikun inqas min-numru ta’ menus; jekk għandi 18 menus, irid ikolli mill-inqas 18 items.  Fil-fatt fil-paġna ta’ wara hemm eżempju li jagħmel ftit aktar sens.   Pereżempju, hawnhekk hawn menu count 14 u items 35 li jagħmel sens għax fisser li min ordna, ordna l-għaġin u ċ-chocolate mousse u allura għandek two items.  Jiena frankament m’iniex qed nara soluzzjoni oħra għall-verifika tal-input at this level.  You need to be sure li din hija tajba, però qed tinħoloq problema oħra bl-orders li jsiru matul il-ġurnata li hemm bżonn tiġi kkontrollata.  Li jrid isir hu li minflok kull dipartiment iċempel lis-supplier u jgħidlu biex iżid tnejn jew tliet meals, ikollkom sistema fejn filgħodu tinġabar l-ordni b’mod ċentrali tal-admissions li jkun hemm u tintbagħat ordni waħda, mhux kulħadd iċempel biex iżid il-meals.  Jiġifieri għandha tinġabar l-order tal-admissions ta’ filgħodu u tintbagħat ċentralment biex hekk ikun hemm kontroll li ma nbidlitx u tkun tista’ tqabbel.  Għax jekk se nħallu li min jordna tnejn hawnhekk u min jordna wieħed hemmhekk, ikun impossibbli tikkontrolla.

IS-SINJ. TANYA MERCIECA:  	Huma għandhom provision fl-agreement fejn jistgħu jibdlu n-numru ta’ meals sal-10:00 a.m.

THE CHAIR:  U probabbilment dak hu li qed jiġri.  

ONOR. KARL GOUDER:  Jien m’iniex qed nifhem kif jidħol fiha l-menu count.  

THE CHAIR:   Il-menu count qed jidħol fil-kont biss.

ONOR. KARL GOUDER:  Imma inti tħallas għall-items.  Dawn it-tnejn huma eżatt l-istess bid-differenza li f’waħda hemm menu count 19 u f’oħra hemm menu count 21, imma l-items baqgħu eżatt l-istess.  

IS-SINJ. TANYA MERCIECA:  Għalhekk jien naċċetta l-fatt li forsi kien hemm two additions.

ONOR. KARL GOUDER: Imma m’hemmx additions għax l-items huma eżatt l-istess.

IS-SINJ. TANYA MERCIECA:  If anything, għandhom jinbidlu l-items ukoll.

THE CHAIR:  Almenu jkun hemm żewġ items ġodda.

IS-SINJ. TANYA MERCIECA:  Eżatt.  

THE CHAIR:  Il-problema hi li filgħodu meta jasal l-ikel qed jivverifikaw li wasal, però dak li qed jiġi mħallas fil-kont hu l-menu count tal-meals – ma nafx jekk illum għadux isir hekk – li jfisser li qed ninjoraw kompletament l-items u qed inħallsu fuq il-menu count u l-menu count qed nassumu li huwa breakfast, lunch u dinner.  
IS-SINJ. TANYA MERCIECA:  Le, huwa starter, main course u deżerta.

ONOR. KARL GOUDER:  Imma għalfejn qed inħallsu fuq il-menu count jekk pazjent ma jkunx qed jieħu menu sħiħ?

THE CHAIR:  Dak hu preċiżament il-punt li qed iqajmu l-NAO.    

ONOR. KARL GOUDER:  U xorta ma nistax nifhem għalfejn hemm kollox l-istess, imma f’waħda  hemm imniżżel 21 u f’oħra hemm imniżżel...

IS-SINJ. MARIA AQUILINA:  Naħseb li naf għalfejn.  Probabbilment iċemplu lill-kuntrattur filgħodu u jgħidulu biex iżidilhom żewġ meals oħra u minflok joqogħdu jordnaw li jkunu għażlu l-pazjenti, jgħidulu żewġ full meals u jgħaddu l-karta darbtejn.

THE CHAIR:  Imma l-items baqgħu eżatt l-istess.

IS-SINJ. MARIA  AQUILINA:  Imma għax ma jimmarkawhomx, jew ma jimmarkawhomx tajjeb. Hu jgħid li ħafna minnhom ma jimmarkawhomlux tajjeb u allura meta jgħaddihom mill-iscanner ma jiġux jidhru.  Din il-problema konna ddiskutejniha anke mal-awdituri tiegħu, għaddejnihom quddiemu u veru ma jiġux jidhru tajjeb; li jiġu tajjeb żgur huwa n-number of documents  li jkun għadda mill-iscanner.  

IS-SUR CHARLES DEGUARA:  Iżjed u iżjed qed tikkonvinċuni li l-order għandha toħroġ mingħandkom.  

THE CHAIR:   Imma jekk jien ma nistax nafda l-iscanner għandi problema.  

ONOR. KARL GOUDER:  Ix-xogħol diġà qed tagħmluh intom allura...

THE CHAIR:  Hawnhekk m’aħniex se nsolvulkom il-problema, imma se nibagħtukom taħsbu fuqha.  Irid ikun hemm diskussjoni bejnietkom biex issibu x’inhi l-issue li rridu nsolvu, però li hu żgur hu li mhux biżżejjed li qed nirrikonċiljaw il-meals mas-CPASS imma rridu nkunu żguri li l-invoice taqbel mal-order li bgħatna, imbagħad nikkonfermaw li huwa l-ikel li wasal l-għada kif nagħmlu f’kull procurement process, jiġifieri dak li nordna nikkonferma li rċevejtu.  L-issue tal-order tridu tħarsu lejha b’mod ċar għax jista’ jkun li qed tagħmlu ħafna xogħol li, fl-opinjoni tiegħi, jista’ jsir b’inqas sforz; minflok wieħed joqgħod jgħaddi mill-iscanner dawn il-karti kollha u lanqas jinqraw, min qed jiġbor l-informazzjoni jiġborha f’format ftit aktar sempliċi u li  bih joħroġ x’inhi l-order.  Anke jekk tagħmel karta bi squares, fejn ikun hemm in-number of patients u starter, main course u deżerta u tagħmel salib fejn l-ordni u tgħoddhom, f’minuta toħroġ li għandek bżonn, pereżempju, 10 starters, 20 main course u żewġ deżerti u tgħidlu kemm għandek bżonn.  Naħseb li anke dan huwa metodu aħjar mill-iscanning li qed isir u li intom stess qed tikkonfermaw li s-sistema mhijiex integra biżżejjed li qed tiġbor l-informazzjoni kollha, ħlief in-number of menus, xi ħaġa li tistgħu tagħtuhielu intom.  Anke a manual sheet can do a huge difference, imbagħad xi ħadd jiġbor it-totals.  Lanqas hemm bżonn ta’ xi sistema elettronika kbira.  Jien ma tantx nadvoka l-ispread sheets, imma naħseb li anke spread sheet f’dan il-każ tagħtina iktar ċertezza mis-sistema tal-kuntrattur.  

IS-SINJ. MARIA AQUILINA:  Imma l-pazjenti jkollhom għażla fil-menu.

THE CHAIR:  Ma jimpurtax, fin-naħa ta’ fuq tax-sheet minflok tliet items ikun hemm sitta.  

IS-SINJ. MARIA AQUILINA:  Imma min-naħa tal-isptar filgħodu ma nkunux nafu x’se joffri.

ONOR. JOSEPH FARRUGIA:   Imma l-items kollha għandhom l-istess prezz.  

THE CHAIR:  Din hija xi ħaġa fejn tridu tpoġġu bilqiegħda u taraw x’inhu implimentabbli fiċ-ċirkostanzi u li jkun raġjonevoli li jagħtina l-kontrolli li hemm bżonn.  Li hu żgur hu li hemm bżonn isir ftit iktar minn dak li qed isir bħalissa għax ma naħsibx li qed naslu.   Jien naħseb li there are simpler methods li tistgħu tużaw minn dan l-iscanning kollu li mhux qed jagħtikom il-konfort meħtieġ.  Li tagħmilha manually huwa eħfef milli toqgħod tagħmel is-sample testing li għedtilkom jien, li toqogħdu tiċċekkjaw kull waħda, għax ma tispiċċaw qatt.  Għalhekk għedtilkom biex tagħmluha erba’ darbiet f’xahar, imma for the volumes that there are, jekk f’dipartiment għandek bejn 20 u 80 it doesn’t take much biex wieħed jiġbor l-informazzjoni, iddaħħalha fi spread sheeet u tibgħatha u b’hekk taf li dak hu dak li bgħattlu int.  

L-iskop tal-Kumitat hu li naraw li s-sistema taħdem fair għal kulħadd.  M’aħniex qed infittxu li napprofittaw ruħna mill-kuntrattur, imma li nippreservaw l-integrità tas-sistema u ta’ dak li intom qed titolbu.  Jien  m’iniex se noqgħod nidħol fid-dettall tas-sample testing li għamiltu, però naħseb li ħafna mill-items li hemm wara fir-rapport, bħal identification of menu counts, menu counts exceeding number of patients,  u different delivery documents for the same day, huma kollha relatati ma’ dan.  

Dwar il-kwestjoni tal-istaff meals hemm l-issue tal-iswipe card system.  Jekk fhimt sew, bħala parti mis-sistema kif ġiet tendered, suppost li kellu jkun hemm a swipe card system u din baqgħet sal-lum ma ġietx implimentata.  Ma nafx jekk din ma ġietx implimentata fil-GGH jew inkella fl-isptarijiet kollha.  Forsi tistgħu tgħidulna?  

IS-SUR JOSEPH RAPA:  Jien infurmat li kien hemm problema f’Għawdex.  Fhimt ukoll li hemm arranġament li tidħol l-iswipe card, għalkemm immedjatament mhijiex qed tiġi operata.   In the meantime qed jużaw xi sistema oħra li hija an improvement fuq dik li raw meta ġew l-NAO fl-2014.

IS-SINJ. NADINE DELICATA:  Illum l-impjegat irid bilfors juri l-hospital tag tal-isptar, xi ħaġa li ma kenitx teżisti fi żmien li ġie jarana l-Awditur; daħħalniha wara.  Il-hospital tag għandha bar code u fi żmien qasir is-supplier se jdaħħal sistema li biha jkun jista’ jagħmel scanning tal-bar code; bħalissa qed juruhielu, però in the near future they will be able to scan it and clock it as well.  

THE CHAIR:  L-Onor. Farrugia.

ONOR. JOSEPH FARRUGIA:  L-istaff iħallsu għall-meals?  

THE CHAIR:  Le, ma jħallsux, imma rridu nkunu żguri li qed jiekol biss l-istaff minn hemmhekk.

IS-SUR CHARLES DEGUARA:  Jien nifhimhom għax hemm issue ta’ min mill-istaff hu entitled li jiekol u li hija delikata ħafna għax hemm anke l-unions imdaħħlin.  

THE CHAIR:  Jiena niftakarha, però safejn naf jien il-parametri huma stabbiliti.

IS-SUR CHARLES DEGUARA:  Milli stajt nifhem jien, donnhom mhumiex ċarissimi.  

IS-SUR EDGAR BORG:  Il-legal notice issemmi staff.  Issa li ġara hu li l-legal notice saret years back u l-istaff dak iż-żmien kienu mainly clinical mentri llum għandek ħafna li huma administrative.

THE CHAIR:  Però safejn naf jien fil-collective agreement huwa defined jekk l-impjegat huwiex entitled għall-ikel jew le u jidhirli li trid teċċedi numru ta’ sigħat biex tkun entitled, jiġifieri jekk dak li jkun jidħol jaħdem għal sagħtejn biss ma jintitolahx għal meal; irid naqbeż numru ta’ sigħat.  Safejn naf jien dawn il-parametri huma stabbiliti.

IS-SINJ. NADINE DELICATA:  The hospital policy is that staff entitled to meals has to have a shift longer than 10 hours and direct contact with patients.  That is established.  

THE CHAIR:  Nifhem li anke r-receptionists qed jgħidu li għandhom direct contact with patients, però dik l-issue tidħol fil-kwestjoni ta’ sectoral agreement.

IS-SINJ. NADINE DELICATA:  We are in the process  – and the system should be up and running by the end of June – li jkun hemm sistema fejn l-istaff jordna jumejn minn qabel, dejjem biex jagħtu ċans lis-supplier jilqa’ l-ordni, is-supplier se jingaħta d-daily return of staff on the day in the morning u se jsir cross tracking to make sure that the people who get the meal are actually on the daily return and are entitled to that meal.  There needed to be some IT work and some training of staff on the system, and it will be up and running by the 1st of July.  

THE CHAIR:  Fil-fatt irrispondejtni wkoll għall-issue primarja li semma l-Awditur li ma kienx dejjem ċar jekk hux qed inħallsu għal kulmin kien intitolat f’dik il-ġurnata.  Jidher li llum qed tiġi modifikata.

IS-SINJ. NADINE DELICATA:  We have to take into context that the hospital at that point in time had no system to capture the fact that if a person is on sick leave and is replaced by someone else, huwa wkoll ikun meqjus bħala li huwa intitolat biex jieħu l-meal.  So, for example, if Joe Borg is entitled for a meal today and he phoned in sick and is being replaced by Michael Pace, Michael Pace would appear  to the system as not being entitled, but in reality he was being given Joe Borg’s meal.  That will now be eliminated through the daily return, because the daily return will capture even the replacements for the day’s reported sick leave.  

ONOR. MARIO DE MARCO:  ...kien hemm nies li ma jaqgħux taħt il-kwalifiki li qabel irriferejtu għalihom? 

IS-SINJ. NADINE DELICATA:   It could  be because at that point in time we did not have a swipe card system u jista’ jkun li l-kuntrattur ma kienx daqshekk diliġenti li joqgħod jiċċekkja fuq il-lista li kellu; dak li jkun imur jiffirma, sometimes signatures were not legible, so it was very hard to pinpoint.  All this will be eliminated with the new system.  

THE CHAIR:  Ma jidhirx li hawn aktar domandi fuq il-proċess innifsu, u għalhekk ngħaddi għall-punt dwar il-performance guarantee, li għalija huwa importanti wkoll.   Il-kuntratt kien jgħid li kellu jkun hemm performance guarantee ta’ 10% li kienet titla’ għal €429,000.  Jidher li kien hemm ħafna toing and froing bejn id-dipartiment u d-Dipartiment tal-Kuntratti – hawn ir-rappreżentant tiegħu preżenti u nitolbu jingħaqad magħna fuq il-Mejda – dwar din l-issue.   Jidher li eventwalment din anke telgħet quddiem il-Contracts Committee, però l-punt li qed jissolleva l-Awditur hu li m’hemm l-ebda vires legali fejn din l-eċċezzjoni setgħet ġiet mogħtija la mill-Contracts  Committee u lanqas mid-Dipartiment tal-Kuntratti, u agħar minn hekk, jidher li l-kuntrattur ġie mogħti ċertezza li hekk se jiġri, meta l-Contracts Committee kien għadu lanqas biss ħa d-deċiżjoni.  Jiġifieri lill-kuntrattur kienu qalulu li se jneħħulu l-performance guarantee u minflok jagħtihom l-10% in another form of guarantee ta’ dawk li huma l-pagamenti fis-sena, minflok ta’ dak li huwa l-kuntratt.  Nixtieq ir-reazzjoni għal dan kemm tal-Ministeru għas-Saħħa kif ukoll tad-Dipartiment tal-Kuntratti.

Is-Sur Anthony Cachia, Direttur Ġenerali fid-Dipartiment tal-Kuntratti ħa postu madwar il-Mejda.

IS-SUR JOSEPH RAPA:  Din hija issue li xtaqna nikkummentaw fuqha, però nibda biex ngħid li ma naħsibx li ttieħdet id-deċiżjoni formali mal-kuntrattur – I speak subject to Mr. Cachia’s correction –  biex jingħata l-exemption qabel ma kien hemm il-go ahead uffiċjali tad-Dipartiment tal-Kuntratti.

THE CHAIR:  Il-kumment li hemm f’paġna 235 tar-rapport jgħid hekk:

“Ministry officials have exceeded their authority by confirming to the bidder that a requirement in the tender document could be waived. The issue was more serious as confirmation was given to the bidder more than six weeks prior to the approval from Department of Contracts, which in turn led to significant pressure being exercised by the Ministry over Department of Contract’s staff to get the requested authorisation.”.

Jiġifieri l-claim mill-Awditur hija ċara, u ċioè li sitt ġimgħat qabel ma ttieħdet id-deċiżjoni, kienet diġà ġiet mogħtija l-konferma lill-kuntrattur, u għalhekk jidher li saret din il-pressjoni fuq id-dipartiment biex iċedi dan il-punt.   Ma nafx min jista’ jirreaġixxi għal dan.  

IS-SUR JOSEPH RAPA:  Nistgħu nargumentaw fuq il-kliem użat mill-Awditur, fis-sens ta’ whether communication mad-dipartiment amounts to pressure.  Fl-opinjoni tiegħi communication hija communication. Kemm l-uffiċjali tiegħi kif ukoll jien għamilna communication; jiena with a very specific objective in mind, mhux biex nagħti unfair advantage lil xi ħadd, specifically lil dan il-kuntrattur, imma għax kellna speċifiċità f’dan il-każ, namely cashflow considerations.  Ma rridux ninsew li kellna problemi bl-operat intern tal-kċina.  Fl-2013 kien hemm problemi kemm ta’ ineffiċjenzi u anke ta’ issues li mhumiex marbutin ma’ effiċjenza imma iktar huma marbutin ma’ kwalità ta’ ikel.  Fil-prattika konna ninsabu pressati biex insibu sostitut għall-provvista ta’ ikel għall-pazjenti u għall-istaff tal-isptar li ta’ min wieħed joqgħod fuqha.  F’dak il-kuntest għamilna l-proċess ta’ kuntratti u ngħata kuntratt ta’ ħames snin, liema kuntratt huwa oneruż ħafna cashflow wise, u ġie komunikat lilna mill-kuntrattur li cash wise kien se jkollu problema to deliver the performance guarantee.   Dan kien ta’ ħames snin u allura l-pressure – m’iniex se ngħallimkom jien – fuq il-cashflow kienet ikbar milli kienet tkun kieku kien kuntratt ta’ tliet snin.  U l-pressure ma kenitx ġejja biss minn dan il-kuntratt partikolari, imma kienet ġejja across the board.  Tant hu hekk li ftit wara ġew introdotti żewġ provvedimenti mid-Dipartiment tal-Kuntratti, namely s-single bond u l-adoption tal-estimation tal-performance guarantee mhux fuq d-durata tal-kuntratt kollu kemm hu, imma fuq sena partikolari.  Din għalina hija konferma li konna qegħdin nippruvaw nagħmlu ħajjitna taħdem fir-realtà li konna qegħdin naħdmu fiha, fis-sens li kellna kuntrattur li kien qed jintalab jagħmel cash commitment fuq kuntratt ta’ ħames snin li deher ċar li kien se jkun oneruż.  U dan ma kienx qiegħed ikun xi sajjetta fil-bnazzi.  

THE CHAIR:  Imma dan kien tender?

IS-SUR JOSEPH RAPA:   Iva.

THE CHAIR:  Allura r-requirements ma jsirux qabel ma joħroġ it-tender?  Jiġifieri jekk il-Gvern kien qed iħoss li kien oneruż li jintalab cash commitment  ta’ garanzija fuq perjodu ta’ ħames snin li jammonta għal kważi €0.5 miljun, ma kienx jagħmel ħafna iktar sens li at the tendering stage din tiġi rimedjata biex kulħadd ikun jaf biha?  Għax meta aħna nbiddlu l-goal posts wara, filwaqt li nifhem ir-raġunament għafejn ikun qed jintalab li jinbidlu l-goal posts u jista’ jkun li inti ġenwinament ħsibt li l-concern of the contractor is justified, it should have been justified before the beginning of the process.  L-ewwel nett, safejn naf jien fil-proċess tal-procurement innifsu hemm perjodu, jidhirli ta’ xahar – sfortunatament min jitfa’ tender, jew ma jafx bih jew qatt ma jużah – fejn fih wieħed jista’ jgħid li filwaqt li jixtieq li jitfa’ offerta, hemm klawsola li qed tibblokkah.  Imma l-fatt li l-ewwel kulħadd jibqa’ għaddej qisu xejn mhu xejn u jitfa’ offerta u jirbaħ it-tender, imbagħad wara jiġi jgħidlek biex tneħħilu dik il-klawsola...  Min ma jkunx rebaħ it-tender jista’ jgħid illi kieku kien jaf li ma kienx se jkollu bżonn jagħmel cash committment ta’ €0.5 miljun, kien jitfa’ offerta aħjar.  Għax dawk il-€0.5 miljun jiswewh il-flus għax ifisser li hu jrid jaqbad €430,000, ipoġġihom f’kont il-bank, li prattikament ma jkun qed jaqla’ xejn interessi fuqhom, biex il-bank joħroġlu l-garanzija.  Issa ħafna drabi negozju ma jkollux dawk il-flus u allura jkun irid imur jissellifhom u ovvjament se jħallas cost fuqhom.   Dan ifisser li jrid jgħolli l-prezz għax dak huwa cost to his business.   Kieku min qed jiddisinja l-kuntratt jaħseb fuq dawn l-issues qabel u kieku min qed jitfa’ offerta, malli jara dawn l-issues jiġbed l-attenzjoni għalihom minn qabel, nassigurak li d-Dipartiment tal-Kuntratti nkunu qed insolvulu kwantità kbira ta’ problemi.

Is-Sur Cachia.

IS-SUR ANTHONY CACHIA (Direttur Ġenerali fid-Dipartiment tal-Kuntratti):  L-ewwel nett nixtieq nagħti ftit informazzjoni fuq iċ-ċans li wieħed jagħmel dak li jissejjaħ pre-contractual remedy.   Jiġifieri waqt li għaddej il-ftuħ tat-tender, sa ftit sigħat qabel jagħlaq it-tender, wieħed jista’ jagħmel complaint lill-Public Contracts Review Board  dwar xi specification jew klawsola li jħoss li hija nġusta, però to be fair mal-Ministeru għas-Saħħa, dak iż-żmien qisu ħadd ma kien jaf biha din il-pre-contractual remedy.  Li nista’ ngħid hu li jiena ppromwovejtha ħafna mal-economic operators – għax jien ikolli laqgħat ta’ spiss magħhom – u llum kulmin isib xi ħaġa jirrikorri għal dan ir-rimedju.  

Biex anke nitfa’ ftit dawl fuq dan il-każ partikolari rrid ngħid li f’dak il-perjodu kienu qed isiru talbiet speċifikament mill-economic operators biex titnaqqas il-performance guarantee.  Jiġifieri għalkemm hawnhekk inqabad każ wieħed, kien hemm istanzi oħrajn simili, imma f’dan il-każ kienet saret waiver.  Jekk niftakar sew dan il-każ ġara f’Mejju 2013, u jien sirt Direttur Ġenerali f’Novembru 2013 u daħħalt ħafna miżuri ġodda speċifikament minħabba l-audit biex, kif qed tgħid inti, Mr Chairman, dawn ikunu ppubblikati qabel.  Illum, fit-tender documentation tagħna hemm iċ-ċans li wieħed jagħmel performance guarantee għal sena minflok għal tliet snin, jiġifieri m’hemmx għalfejn joqgħod jagħmel talbiet.  Illum hija prassi inkluża fit-tender documentation biex saħansitra dawn it-tip ta’ affarijiet ma jsirux.  Barra minn hekk, kif qal il-Permanent Secretary, daħħalna wkoll għajnuniet oħrajn lill-economic operators, bħal pereżempju s-single bond, u naqqasna l-performance guarantee minn 10% għal 4% speċifikament biex ngħinu lill-economic operators, speċjalment l-SMEs, fejn tidħol cashflow.  Nista’ ngħid li llum ċirkostanzi bħal dawn żgur li m’għadhomx isiru, jew m’hemmx għalfejn isiru.  

THE CHAIR:  Teskludix li xi ħadd jitolbok biex anke dik titneħħa; dik hi r-realtà tal-ħajja!  

L-Onor. Mario de Marco.

ONOR. MARIO DE MARCO:  Il-problema hawnhekk hi li l-kundizzjoni nbidlet wara li kien ġie adjudicated.

THE CHAIR:  Fil-fatt dak hu l-punt li qed iqajjem l-Awditur, anzi l-Awditur qed jgħid  li legalment lanqas il-Contracts Committee ma seta’ ta l-waiver.  Allura din fejn tħallina?

IS-SUR ANTHONY CACHIA:  Jekk sar żball, sar żball.  Li nista’ ngħid hu li llum daħħalna proċeduri biex dak l-iżball ma jirrepetix ruħu.

IS-SUR CHARLES DEGUARA:  	Mr Chairman, aħna ma tfajniex il-kumment biex inkunu tfajnih, imma hemm ħsieb warajh.    

THE CHAIR:  Bla dubju, u spjegajna.

IS-SUR CHARLES DEGUARA:  Il-ħsieb huwa li seta’ kien hemm kuntrattur ieħor li ried jitfa’ offerta imma għalih il-performance guarantee kienet ta’ ostakolu.   Jiġifieri m’għamilniex il-kumment biex inkunu frivoli.  

THE CHAIR:  It’s unfair competition.  Is-Sur Rapa.

IS-SUR JOSEPH RAPA:  Ma nistax niġġustifika dan l-inċident u żgur li m’iniex qed ngħid li l-NAO kienu frivoli fil-kumment li għamlu.  Nifhem li r-regolamenti issa nbidlu u nixtieq niġbed l-attenzjoni...

THE CHAIR:  Biex inkunu fair irridu ngħidu li seta’ kien hemm appell minn xi ħadd; biex mhux qisna qegħdin f’xi illegalità. 

ONOR. MARIO DE MARCO:  Iva u le, għaliex il-perjodu tal-appell ikun spiċċa għax il-kuntratt ikun ġie aġġudikat.

THE CHAIR:  Imma jekk tiskopri li nbidlet xi ħaġa wara, hemm rimedji legali oħrajn x’wieħed jista’ jieħu.

ONOR. MARIO DE MARCO:  Imma fil-Qrati, mhux bħala adjudication process.  

IS-SUR JOSEPH RAPA:  Li xtaqt nappella lill-Kumitat hu li forsi jidhirlu li huwa f’waqtu li jikkonsidra r-realtà li fiha noperaw bħala settur tas-saħħa.  Jien niddejjaq nargumenta li s-settur tas-saħħa huwa xi każ li jimmerita konsiderazzjonijiet ad hoc, però r-realtà hi li kultant ninqabdu bejn ġebla u xi ħaġa iebsa li nieħdu deċiżjonijiet li nafu li huma suboptimal, però nemmnu li fl-interess tal-pazjent għandna neħduhom.  Kif ma kienx frivolu l-Uffiċċju tal-Awditur, nemmen li lanqas aħna ma konna frivoli, fis-sens li r-realtà kienet li madwarna kien hemm crumbling tal-kċina.  Jiena m’iniex is-CEO, però kienu qegħdin jasluli messaġġi li kien hemm problemi reali to deliver quality and quantity at that point in time.  Nammetti li ma konniex ahead of the curve u allura nqbadna f’dak l-inflection point, fejn il-kuntest kien qed...

THE CHAIR:  Sur Rapa, nassigurak li l-Kumitat huwa sensittiv għal dik l-issue u ma ħadniex atteġġjament negattiv.  Aħna nifhmu li hemm issues li nixtiequ naraw li jiġu resolved u nifhmu li kien hemm sitwazzjoni li ridtu tidħlu fiha biex ikun hemm kuntratt u l-pazjent ma jispiċċax bla ikel u ma kkontestajniex id-deċiżjoni li mortu għall-privat.  Dik probabbilment kienet l-iktar deċiżjoni sensibbli, speċjalment meta l-policy kollha fl-isptarijiet tal-Gvern kienet hekk u allura ma kienx jagħmel sens li Għawdex jibqa’  f’iżolament f’dak is-sens.  Biex nagħlaq fuq dan il-punt tal-kuntratt irrid ngħid li dan il-Kumitat jixtieq jara li l-kontrolli jissaħħu għax għadna nħossu li għad hemm aspetti li fihom we’re not all there.  Il-Kumitat ħa nota ta’ din l-issue però mhux se jirrikkmanda li jsir xejn iktar għax naħseb li s-sitwazzjoni hi dik li hi.  Jidher li d-Dipartiment tal-Kuntratti biddel ċerti regoli u ġab għall-attenzjoni din ir-realtà.  Aħna nagħmlu l-punt tal-prinċipju li meta jinbidlu l-goalposts wara proċess, irridu nirrikonoxxu li nkunu qed nagħmlu inġustizzja ma’ min seta’ tefa’ offerta.  Bħala Segretarju Permanenti u bħala persuni li tkunu qed tmissu mal-procurement, I think you need to keep this thought at the back of your mind meta jiġu ċerti talbiet, u lill-kuntrattur tgħidulu li kellu xahar żmien fejn seta’ jitlob li dik il-klawsola tiġi rikonsidrata u mhux jiġi wara li jkun rebaħ il-kuntratt u jitlob li jinbidlu r-regoli.  Huwa tajjeb, kif anke qal is-Sur Cachia, li din il-klawsola qed tiġi well explained and emphasised mal-economic operators għax naħseb li n-nuqqas kien li kienet ilha hemmhekk, imma qisu ħadd ma kien daqshekk konxju minnha jew li jemmen li jekk jinvokaha se jkun hemm xi forma ta’ rimedju.   Huwa pożittiv li d-Dipartiment qed jgħid li hemm forma ta’ rimedju u dan jgħin biex anke meta jiġu ċerti talbiet wara, tkunu tistgħu tiddefendu ruħkom billi tgħidulhom li huma kienu jafu għal xiex tefgħu l-offerta u li kellhom proċess li setgħu għamluh dakinhar u li issa ma jistgħux jitolbukom tagħmlu inġustizzja ma’ min tefa’ l-offerta magħhom billi tilbdlu l-goalposts.  Naħseb li f’dan is-sens nistgħu nagħlqu hawnhekk din l-issue u ngħaddu biex inkomplu nduru r-rapport.  

Dwar tal-laundry services naħseb li ddiskutejniha fit-tul fil-laqgħa preċedenti u m’iniex se nerġa’ nidħol fiha llum.  Hemm issue ta’ concern fuq proċess ta’ approval ta’ invoices f’dawk li huma servizzi marbuta mal-Hyperbaric Chamber fejn kien hemm issue ta’ double payment ta’ invoice imbagħad dak il-pagament ġie set off kontra pagament ieħor sussegwenti, però ma jidhirx li kien hemm verifika biżżejjed fuq jekk dak il-pagament kellux isir jew le.  Kien hemm ukoll numru ta’ diskrepanzi u ma nafx jekk ħadtux xi passi biex issaħħu dak l-aspett ta’ kontroll intern.  

IS-SINJ. MARIA AQUILINA:  Iva, huwa veru li  kien sar double payment fuq l-istess invoice.  Kienet telgħet invoice datata 2014 u l-persuna inkarigata biex toħroġ il-payment vouchers, minflok ħarġitha bid-data tal-2014, ħarġitha bid-data tal-2013  u meta eventwalment ġiet għandi jien indunajt, imma l-problema kienet li laħaq għadda l-batch u allura minflok tlabna ċ-ċekk lura lill-kuntrattur, għednielu li konna se nagħmlulu  payment on account fuq invoice oħra u nirrimedjaw id-differenza fuq it-tieni waħda li kienet ta’ madwar €10,000 iktar.  Minn dakinhar ‘il hawn żidna l-controls b’tali mod li wara kull Local Purchase Order (LPO) li toħroġ jerġgħu jiġu checked, wara li joħorġu l-payment vouchers jiġu checked, u qabel jintbagħat batch jerġgħu jiġu checked ukoll.  Ovvjament dan iżid il-ħin sakemm jiġu mħallsa s-suppliers, però l-control environment huwa iktar sod.  

THE CHAIR:  Tistgħu tgħidulna x’rimedji ħadtu dwar il-cleaning services? Jidher li kien hemm issue dwar min qed jiffirma l-attendance sheets, fis-sens li min qed jiffirma  għandux l-authorisation li jiffirma għax il-firem ma kenux qed jiġu identifikabbli.

IS-SINJ. NADINE DELICATA:  Now there are two supervisors now minħabba x-shift system; one backs the other and there’s always one of the two.  They are both being provided with stamps, so now there is no issue for signatures not to be recognized.  

THE CHAIR:  L-issue li jmiss hija dwar is-service contract covering maintenance fuq medical equipment li jidher li ġie mħallas permezz ta’ direct order.  Forsi tistgħu tispjegawlna daqsxejn il-background?

IS-SINJ. NADINE DELICATA:  This is basically a proprietary maintenance agreement, jiġifieri l-equipment ikun provdut minn supplier partikolari u allura marbutin li l-maintenance agreement irid jagħmlu dak is-supplier.

THE CHAIR:  That is reasonable, però tajjeb li tkun imniżżla fil-file għax il-kumment tal-Awditur hu li that there was no clear justification for it.  Fil-procurement regulations, safejn naf jien hemm klawsola speċifika fuq proprietary issues li tikkontemplahom.  Kieku kienet dokumentata aħjar, l-Awditur lanqas kien jikkummenta fuqha.  

L-aħħar punt huwa dwar invoices amounting to €202,000 li kienu incurred fl-2013, però imħallsin fl-2014.  Ovvjament dan jiddependi mill-budget innifsu.

IS-SINJ. NADINE DELICATA:  Iva.  Ovvjament jekk ma jibqagħlekx flus biex tħallashom u tkun tlabt għal iktar fil-bidu tas-sena, bilfors li jkollok tħallashom f’Jannar ta’ wara.

THE CHAIR:  Il-Ministru għall-Finanzi jgħidlek li suppost trid tirrazzjonalizza biex tara how you can meet the budget bil-pezza drapp li jkun tak il-ministeru.   Ovvjament napprezza li fejn tidħol is-saħħa mhux dejjem huwa possibbli, però toħroġ iktar l-importanza ta’ kontroll aħjar fuq in-nefqa inġenerali, għax il-messaġġ hu li l-Gvern m’għandux flus x’jaħli, jiġifieri għandu l-limitazzjonijiet tiegħu u meta ma nikkontrollawx in-nefqa fuq il-postijiet fejn suppost qed nikkontrollawhom, ifisser li ma jkollniex il-flus biex inħallsu l-kontijiet kollha.  Żgur li m’iniex se nkun jien li ngħid kemm jassenja flus il-Ministru għall-Finanzi, inkella jiġi li l-PAC qed jagħmel il-baġit, xi ħaġa li ma tistax tkun.   

Ma jidhirx li hawn aktar domandi dwar l-item li kellna għad-diskussjoni u għalhekk nirringrazzja lil kull min ħa sehem f’din il-laqgħa.  

Qabel naġġorna rrid ngħid li fl-10 ta’ April ġie tabled il-Malta Fiscal Advisory Council’s First Annual Report and Statement of Accounts 2015 skont il-Fiscal Responsibility Act u għalhekk naħseb li jkun tajjeb li għal-laqgħa li jmiss intellgħuh fuq l-aġenda ħalli nkunu nistgħu nlestuh sa qabel ma naġġornaw għall-vaganzi tas-sajf għax ma jagħmilx sens li niddiskutuh f’Settembru.   Nirringrazzjakom.

Fit-8:20p.m. il-Kumitat aġġorna.

